
 
 
 

МАКЕДОНИЈА (КАТЕГОРИЈА 2) 
 
Македонија претставува земја на извор, на транзит и, во помала мерка, 
дестинација за жени и деcа со кои се тргува заради сексуална 
експлоатација. Со некои од македонските жртви се тргува внатре во 
земјата. Освен тоа, имаше и жртви од Молдавија, Албанија и, во помала 
мерка, од Романија и Бугарија. Трговците со луѓе ги пренесуваат жртвите 
низ земјата на пат кон Србија и Црна Гора и Косово, Албанија и кон 
Западна Европа.  
 
Македонската влада не ги исполнува во целост минималните стандарди за 
елиминирање на трговијата со луѓе; меѓутоа, владата прави исклучителни 
напори во таа насока. Во 2005 година Владата покажа зголемен напредок 
во своите напори во борбата против трговијата со луѓе. Во март 2006 
година, Владата формално ги усвои Националниот план за акција и 
Стратегијата за борба против трговијата со луѓе и усвои важна 
легислатива за заштита на сведоци. Иако Владата презеде извесни чекори 
во обезбедувањето правна заштита на жртви и сведоци, таа мора целосно 
да го спроведува законот за заштита на сведоци за да ги редуцира 
заканите и застрашувањето на кои се изложени жртвите во судниците. 
Владата треба да ја зголеми финансиската и логистичка поддршка за 
невладините организации што на жртвите на трговијата со луѓе во земјата 
им обезбедуваат заштита и помош, како и да се погрижи трговците со луѓе 
да добиваат казни сообразени со ужасот на нивниот криминален чин, казни 
волно строги за да одвраќаат од вакви криминални дејствија во иднина.        до

 
Судско гонење
 
Иако Владата своите закони за борба против трговијата со луѓе не ги 
применуваше енергично во сите случаи во 2005 година, таа покажа 
подобрување во вкупната состојба во делот на судското гонење. Иако 
Владата и невладиниот сектор пријавија надолен тренд во трговијата со 
луѓе во 2005 година, Владата значително го зголеми бројот на случаи што 
се гонат по законски пат. Во 2005 година, во на суд се најдоа 35 случаи 
со 80 обвинети, споредено со 22 случаи во 2004 г. Владата осуди 22 
трговци со луѓе на судски казни меѓу три и девет години; во осум случаи 
беше изречена ослободителна пресуда, иако во неколку од овие случаи 
Владата поднесе жалба по ослободителните пресуди.   
 
Во 2005 година е особено забележливо тоа дека Владата го замени 
претседавачкиот судија во случајот на осудениот трговец со луѓе Дилавер 
Bojku - Leku затоа што тој не изрече казна. Новоназначениот судија го 
осуди Бојку на казна во траење од една година и два месеца поради 
„посредување во проституција“. Со оваа казна, заедно со неговата 
првична казна во траење од три години и осум месеци за друг случај, 
неговата вкупна казна се зголеми на четири години и 9 месеци. И покрај 
обемните докази за инволвираност во трговија со луѓе, на некои од 
лицата осомничени за трговија со луѓе сепак им беше изречена 

ослободителна пресуда. Во 2005 година и натаму продолжи сериозната 
загриженост во врска со случаи на корупција на судските органи.  
 
Во 2005 г., Владата воведе санкции против некои државни службеници за 
инволвираност во случаи поврзани со трговија со луѓе. Еден суд во 
Македонија, за злоупотреба на службена должност и посредување при 
проституција осуди на казна два месеца затвор еден полицаец од 
Гостивар, кој претходно беше отпуштен од Министерството за внатрешни 
работи во 2003 година поради наводна инволвираност во трговија со луѓе. 
Исто така, во текот на извештајниот период, Владата уапси шеф на 
полиција во Гевгелија за соучесништво во нелегално внесување емигранти, 
меѓу кои и лица за кои постоеше сомневање дека се жртви на трговија со 
луѓе. Во 2005 година, во секторот за Организиран криминал при 
Министерството за правда, Владата формира Специјална канцеларија на 
јавниот обвинител (СКЈО) со цел да ја зголеми својата ефикасност во 
борбата против трговијата со луѓе. СКЈО активно им помагаше на 
соодветните судски органи во еден судски спор во Украина што се случи 
во текот на извештајниот период.    
    
 
Заштита 
 
Во текот на извештајниот период, Владата на Македонија ја подобри 
заштитата на жртвите на трговијата со луѓе. Во мај 2005 г., Владата 
усвои важна легислатива за заштита на сведоци со цел да обезбеди 
ресурси и заштита за жртвите што ќе прифатат да бидат владини сведоци. 
Иако не обезбеди финансиски средства за владини организации што им 
помагаат на жртвите, Владата и натаму продолжи да му дава поддршка на 
својот транзитен шелтер-центар што го води Меѓународната организација 
за миграции (International Organisation for Migrations - IOM). Активен 
е и втор шелтер-центар што го води една локална невладина организација, 
којшто им дава услуги на жртви што потекнуваат од Македонија. 
Полицијата и натаму продолжи да обезбедува 24-часовна заштита на 
шелтер-центарот што го води Меѓународната организација за миграции 
(IOM); другиот шелтер ги користи услугите на приватно обезбедување. На 
жртвите што не ги исполнуваа критериумите на IOM за сместување во 
транзитниот шелтер-центар што го води IOM, како алтернативно решение им 
беше понудено засолниште во вториот шелтер-центар. Во 2005 година овие 
два шелтер-центри им понудиле заштита и помош на 12 жртви на трговија 
со луѓе. Министерството за внатрешни работи во 2005 година им обезбеди 
помош и заштита на 15 жртви што се вратија во Македонија за да сведочат 
во судски процеси за трговија со луѓе. Во 2005 година Владата формира 
централизиран национален систем на евидентирање жртви на трговијата со 
луѓе за да се координира идентификацијата и помошта за жртвите и да се 
создаде национална мрежа на податоци низ цела Македонија.  
  
Според македонските закони, жртвите на трговијата со луѓе може да 
добијат статус на бегалец или азил. Во 2005 година Владата идентификува 
осум жртви, што во споредба со претходната година претставува 
значително опаѓање. Граничната полиција соработуваше со владината 
единица за борба против трговијата со луѓе во вакви случаи на 
границата, и неформално ги преупатуваше жртвите. Меѓутоа, според еден 
извештај на IOM за 2005 година, странски лица жртви на трговија не ја 
минувале границата на легални гранични премини, туку влегувале во 
Македонија без да бидат забележани. Можно е новиот централизиран систем 
на евидентирање да ја подобри идентификацијата и заштитата на странски 

лица жртви на трговија со луѓе, но ним и натаму им се заканува 
депортација.         
 
Превенција 
 
Иако Националната комисија за борба против трговијата со луѓе, 
формирана во 2001 година, не обезбеди силно лидерство во напорите на 
Владата во борбата против овој вид криминал во 2005 година, 
усвојувањето на Националниот план за акција и стратегија на почетокот 
на 2006 година претставуваше конкретен план за борба против трговијата 
со луѓе и беше доказ за определбата за преземање пообемни активности во 
делот на превенцијата и подигнувањето свеста на јавноста. Владата и 
натаму се потпираше врз невладини организации што реализираа најголем 
дел од програмите за превенција и подигнување на јавната свест, на кои 
им обезбедуваше само нефинансиска поддршка. Во текот на 2005 година, 
Владата спроведе или помогна во реализацијата на специјализирани 
програми за судии, јавни обвинители, припадници на полицијата и 
социјални работници, од кои голем број се сконцентрирани врз превенција 
на трговијата со луѓе и врз утврдување идентитетот на вистински или 
потенцијални жртви. Министерството за труд и социјална политика 
организира цела серија курсеви за социјални работници од сите 27 центри 
за социјална работа во земјата. До денеска, ова министерство има 
обучено 58 рофесионалци.      

